
DIE BEHOEFTE NA

soja-oliekoek steeds aan't toeneem

KOBUS VAN TONDER, NAMENS DIE PROTEIENNAVORSINGSTIGTING

Proteienryke oliekoek as veevoer is deesdae net so belangrik vir voed-
selsekerheid as graansoorte. Grane vul, maar vleis, eiers en suiwel
voed.

In Suid-Afrika is daar nou meer mense met meer geld en hulle wil deel
in die beter voeding én hoér sosiale status wat voedselsoorte van dier-
like oorsprong bied. Dié tendens is die waarskynlikste rede waarom
die vraag na proteiene vir gebruik in veevoer skerp toegeneem het en
vir 'n geruime tyd nog gaan voortduur.

S6 sé mnr Deon Joubert, bekende landbou-ekonoom en ondervoorsit-
ter van die Proteiennavorsingstigting (PNS). Hy is ook die samesteller
van dié organisasic se jongste projeksies vir die toekomstige
behoeftes aan oliekoek in die land.

Die projeksies dek die drie vyfjaartydperke beginnende in 2015, 2020
en 2025.

Volgens die PNS se jongste projeksies sal Suid-Afrika in 2015 altesame
1 595 502 ton soja-oliekoek (gelykstaande aan 1 994 378 ton bone)
benodig om in die verwagte vraag te voorsien. Die syfer neem in ag
dat soja-oliekoek vanaf daardie jaar sowat 75% van die totale oliekoek
gaan uitmaak. Sojabone bestem vir menslike verbruik of moontlike
uitvoere is nie hierby ingesluit nie.

Die behoefte aan soja-oliekoek styg in 2020 tot 1 821 793 ton (of
2 277 241 ton bone). Die vraag sal na verwagting in 2025 deur die
2 miljoen kerf bars wanneer altesame 2 038 864 ton soja-oliskoek (of
2 548 580 ton bone) benodig word,

Volgens die Animal Feed Manufacturers Association (AFMA) se
jaarverslag van 2010/2011 was die totale verbruik van alle soorte
oliekoek vir daardie boekjaar 1 857 391 ton waarvan slegs 624 912 ton

(33,6% van die totale verbruik) plaaslik geproduseer is. Di¢ syfer is
deur Joubert-hulle as basis gebruik om projeksies vir die volgende
drie vyfjaartalle tot 2025 te maak (sien Tabel 1).

*'n Mens moet egter nooit uit die oog verloor nie dat daar by tye maar
skepties na die geloofwaardigheid van projeksies in die algemeen ver-
wys word. Projeksies is inderwaarheid net 'n berekende skoot in die
donker. Die uitkoms van enige projeksie is eintlik net so goed of swak
soos die aannames en empiriese data wat gebruik was.

“Ons het werklik moeite gedoen om die betroubaarste studies en
syfers vir ons eie projeksies te gebruik,” sé Joubert,

In 'n onafhanklike studie deur die Bureau for Food and Agricultural
Policy (BFAP) word voorspel dat die soja-oliekoekverbruik in 2020 op
1818 200 ton te staan sal kom. Die studie is grootliks gebaseer op
insette deur die PNS verskaf en die resultate is in die vorm van vier
scenario’s aangebied waarvan die PNS die mees aanvaarbare een
gekies het.

Volgens Joubert het soja-oliekoek en volvetsoja {laasgenoemde as
oliekoek ekwivalent) sowat 70% van die totale oliekoekverbruik
gedurende die basisjaar uitgemaak. Die PNS-projeksie van 'n ver-
wagte 1 821 793 ton vraag na soja-oliekoek in 2020 is 'n effense
oorskatting vergeleke met die BFAP-projeksie van 1 818 200 ton.

Joubert meen dat soja-oliekoek se aandeel in die totale oliekoskver-
bruik egter oor die afgelope klompie jare beduidend toegeneem het.
Die PNS verwag dat soja-oliekoek teen 2020 sowat 75% of selfs meer
van die totale aliekoek sal uitmaak.

“Die BFAP se voorspelling sal dus bykans 100% met dié van die PNS
klop indien dit met dié persentasie aangepas word. Daar is dus goeie
redes om te aanvaar dat die PNS-voorspellings realisties is.”

TABEL 1: PROJEKSIES VAN OLIEKOEKBEHOEFTES VIR 2015, 2020 EN 2025 VIR VIER VERSKILLENDE SCE-

NARIO'S",

Jaarlikse
groei vanaf
basisjaar

% ton %

Basisjaar
2010/2011

Projeksie
2015

Scenario

Scenario 1 1857 391 2,75 2127 336 272
Scenario2 1857 391 0,05 1861624 0,90
Scenario3 1857 391 1,68 2018 643 1,76
Scenariod 1857 391 -0,51 1810132 0,34

Jaarlikse
groei vanaf
basis-jaar

Jaarlikse
groei vanaf
basisjaar
ton % ton

Projeksie
2020

Projeksie
2025

2429 057 2,57 2718 485
2031818 1.14 2202 812
2211786 1.67 2379979
1921729 0,57 2021 567

" Scenario 1: Hoé inkomstegroei en hou beskermende tariewe in plek
Scenario 2: Hoé inkomstegroei en faseer beskermende tariewe uit
Scenario 3: Lae inkomstegroei en hou beskermende tariewe in plek
Scenario 4: Lae inkomstegroei en faseer beskermende tariewe uit

Tabel 2 toon duidelik dat Suid-Afrika nog hopeloos te min oliekoek
produseer om in plaaslike behoeftes te voldoen. Die jaarlikse groei-
koers in sojaproduksie (in tonnemaat) oor die afgelope 14 jaar was
23,71% (sien Tabel 3).

Die groeikoers is grootliks beinvioed deur die aansienlike uitbreiding
in grondoppervlaktes sedert 2008/2009. Dit is ‘n goeie bewys daarvan
dat die belangstelling onder produsente toeneem om meer sojabone
en kanola te verbou. Die groter vraag na oliekoek val saam met ‘n
soortgelyke groot vraag na plantolies en speel moontlik ‘n belangrike
rol in dié verband.

Oor hierdie nuutgevonde ingesteldheid onder produsente ten opsigte
van oliesade, is Joubert en sy kollegas by die PNS besonder opge-
wonde. Hulle glo dit kan dalk net daarvoor sorg dat dié situasie van
onderproduksie heeltemal omgekeer word. Hulle moet maar net die
versnelde tempo volhou waarteen sojaproduksie sedert 2008/2009
gegroei het.

TABEL 2: PLAASLIKE GEPRODUSEERDE OLIEKOEK AS PERSENTASIE VAN TOTALE VERBRUIK.
Tydperk Plaaslik geproduseerde oliekoek  Totale verbruik van oliekoek Persentasie van totale verbruik
ton ton %

2007/2008 494 557 1758 185

e

565 181 1664 916
701030 1743 137
2011 624912 1857 391
Gemiddeld i o 1755907

“Die feit dat die gemiddelde jaarlikse groei in oppervlakte van sojabone en
kanola onderskeidelik 15,9% en 9,61% was teenoor 'n gemiddelde jaarlikse
groei in opbrengs van 23,21% en 17,06% onderskeidelik, getuig ook van
tegnologiese vordering wat belangrik is vir die ekonomie van enige
gewas,” aldus Joubert,

Verwysend na Tabel 1 s& Joubert dit is duidelik dat beskermende tariewe
op die invoer van lewende hawe produkte vir menslike verbruik steeds die
enkele belangrikste faktor is wat die vraag na proteiene vir gebruik in
veevoerrantsoene sal bepaal.

Volgens hom is die beskermende tariewe op ingevoerde lewende hawe
produkte al vir 17 jaar in plek met weinig veranderings wat aangebring is.
Hy voorsien nie dat dit in die voorsiene toekoms wesenlik sal verander nie.

"n Verlaging in die beskermende tariswe sal die vraag na proteiene vir
diereverbruik laat daal en andersom. So 'n stap sal natuurlik ‘n negatiewe
uitwerking op werksgeleenthede asook verliese aan buitelandse valuta tot
gevolg hé.

“Dazrom is dit, minstens vir nou, ontsettend belangrik om 'n fyn balans ten
opsigte van die tariefbeleid te bly handhaaf. Die tarief mag nie toegelaat
word om t& hoog of t laag te styg nie, want dit sal sonder twyfel die
toekomstige groei in die plaaslike produksie en verbruik van hierdie strate-
giese produk nadelig beinvloed.”

Joubert s& voorts dat een van die groot lesse wat hy uit die samestelling
van die projeksies geleer het, is dat almal wat by die sojaboon- en kanola-
bedrywe betrokke is, hernude pogings sal moet aanwend om die groot
agterstand in die produksie van oliekoek vir veevoer uit te wis.

Daarbenewens meen hy ook dat aspekie soos buitelandse valuta, werks-
geleenthede en vele ander wat ‘n invioed op die oliekoekbedryf uitoefen,
ook dringend aangespreek sal moet word.

Vir die plaaslike produsente van oliesade |8 daar gevolglik 'n reuse-taak
gelaai met geleenthede voor hul plaashek en wag, selfs al sou hulle net
pocg om in die helfte van die binnelandse verbruik van oliekoek te vol-
doen. Slegs 'n derde hiervan word tans plaaslik geproduseer. Die res moet
ten duurste ingevoer word.,

Dit is juis hierdie toedrag van sake wat aanleiding tot die totstandkoming
van die PNS, sy doelstellings en aksies gelei het. Hul belangrike doelwit bly
steeds om ingevoerde oliekoek met plaaslik geproduseerdes te vervang.

Juis daarom is dit belangrik om te weet wat die toekomstige behoeftes aan
oliekoek gaan wees en teen watter jaarlikse koerse die plaaslike produksie
van oliekoek moet toeneem om die gaping tussen plaaslike produksie en
toekomstige behoeftes te vernou. ®

Kobus van Tonder is ‘n vryskutjoernalis
wat onder andere vir die Proteien-

navorsingstigting artikels skryf.

TABEL 3: PRODUKSIE- EN VERBRUIKERSTENDENSE VAN PROTEIENKOMMODITEITE.

groei %

Soet lupiene (ha)

_ Prqduksie (ton):

209705 216000 136500 220000 272500 424000 205000 282000 516000 560950 708750 2321
13300
39 840

148 720

200900 188 367
13 000
23 000

120 000

76 806

25,27

14 400
38 050

14100
44 200

3950
32 000

4040
40 770

11700
37975

16 338
25 750

17 360
26 549

9 000
21000

NA
11000

NA
8734

Soet lupiene (ton)

40350 36900 57340 17,08

30 800




